
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության կառավարությունը  ո ր ո շ ու մ   է. 
1. Հայաստանի Հանրապետության ֆինանսների նախարարության աշխատակազմի Կոտայքի տարածքային հարկային տեսչությունy և Նաիրիի տարածքային հարկային տեսչությունը վերակազմակերպել միաձուլման ձևով` կազմավորելով Կոտայքի տարածքային հարկային տեսչություն, կենտրոնը՝ ք. Աբովյան:
2. Հայաստանի Հանրապետության ֆինանսների նախարարության աշխատակազմի Էջմիածնի տարածքային հարկային տեսչությունը և Արմավիրի տարածքային հարկային տեսչությունը վերակազմակերպել միաձուլման ձևով՝ կազմավորելով Արմավիրի տարածքային հարկային տեսչություն, կենտրոնը՝ ք. Էջմիածին:
3. Հայաստանի Հանրապետության կառավարության 2008 թվականի մայիսի 15-ի «Հայաստանի Հանրապետության ֆինանսների նախարարության կանոնադրությունն և աշխատակազմի կառուցվածքը հաստատելու և Հայաստանի Հանրապետության կառավարության 2002 թվականի հուլիսի 11-ի №1460-Ն որոշումն ուժը կորցրած ճանաչելու մասին» №503-Ն որոշման №2 հավելվածից հանել «Նաիրիի տարածքային հարկային տեսչություն» և «Էջմիածնի տարածքային հարկային տեսչություն» բառերը:
4. Սույն որոշումն ուժի մեջ է մտնում 2016 թվականի մարտի 1-ից:
 
	Հայաստանի Հանրապետության
վարչապետ
	Հ. Աբրահամյան


ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի N 503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. 	Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետության ֆինանսների նախարարության (այսուհետ՝ ՀՀ ՖՆ) կառուցվածքը հաստատված է Հայաստանի Հանրապետության կառավարության 2008թ. մայիսի 15-ի №503-Ն որոշմամբ:
Նախագծի ընդունումը պայմանավորված է հարկային մարմնի կառուցվածքի բարեփոխման անհրաժեշտությամբ: ՀՀ ՖՆ տարածքային հարկային տեսչությունների թվաքանակի կրճատման վերաբերյալ ՀՀ ՖՆ 29.07.2015թ. №01/4-2/20235-15 գրությամբ տեղեկացվել է ՀՀ կառավարության աշխատակազմ, ինչի կապակցությամբ 17.08.2015թ. ստացվել է ՀՀ վարչապետի հանձնարարականը` կառուցվածքային փոփոխությունների իրականացման մասին (25.12.2015թ. վերջնաժամկետով): 

2. 	Ընթացիկ իրավիճակը և խնդիրները
Ընթացիկ իրավիճակում անհրաժեշտություն է առաջանում իրականացնել հարկային մարմնի կառուցվածքի բարեփոխումներ: Էջմիածնի ու Արմավիրի և Կոտայքի ու Նաիրիի տարածքային հարկային տեսչությունների միաձուլումը հանդիսանում է վերջին տարիներին ՀՀ կառավարության կողմից հարկային մարմնում իրականացվող բարեփոխումների շարունակությունը, որի նպատակն է՝ նվազագույնի հասցնել հարկային մարմնի ստորաբաժանումների թիվը` աշխատանքային ռեսուրսների արդյունավետ օգտագործման ու տեղաբաշխման և անձնակազմի օպտիմալացման միջոցով: Նշված գործընթացի իրականացումը հնարավոր է դարձել հարկային մարմնում էլեկտրոնային համակարգի ներդրման ու բիզնես գործընթացների բարելավման, ինչպես նաև նպատակային ու հասցեական հարկային հսկողության իրականացման և դրա արդյունավետության բարձրացման շնորհիվ:

 3.	Առաջարկվող կարգավորման բնույթը
Նախագծի կարգավորման առարկան՝ հարկային մարմնի կառուցվածքի բարեփոխումն է: Նախագծով առաջարկվում է ՀՀ ՖՆ Կոտայքի և Նաիրիի տարածքային հարկային տեսչությունները միաձուլման ձևով վերակազմակերպել` կազմավորելով Կոտայքի տարածքային հարկային տեսչություն, իսկ Էջմիածնի և Արմավիրի տարածքային հարկային տեսչությունները միաձուլման ձևով վերակազմակերպել՝ կազմավորելով Արմավիրի տարածքային հարկային տեսչություն:

4. 	Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ ֆինանսների նախարարության կողմից: Նախագիծը անցել է ՀՀ արդարադատության նախարարության պետական փորձագիտությունը և խմբագրվել փորձագիտական եզրակացության պահանջներին համապատասխան: 

5. 	Ակնկալվող արդյունքը
Նախագծի ընդունման արդյունքում օպտիմալացվելու է հարկային մարմնի կառուցվածքը, ինչի արդյունքում հնարավոր կլինի բարձրացնել հարկային վարչարարության արդյունավետությունը:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի №503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2008 թվականի մայիսի 15-ի №503-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:





ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի №503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ 

«Հայաստանի Հանրապետության կառավարության 2008 թվականի մայիսի 15-ի №503-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում: 


ԱՄՓՈՓԱԳԻՐ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՅԻՍԻ 15-Ի №503-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՒ ԱՌԱՋԱՐԿՈՒԹՅՈՒՆՆԵՐԻ

	№№
	Առաջարկության հեղինակը, գրության համարը և ամսաթիվը
	
Առաջարկության բովանդակությունը
	
Եզրակացություն
	
Կատարված փոփոխությունը

	2
	3
	4

	1.
	ՀՀ արդարադատության նախարարություն,
№01/14/15940-15, 23.12.2015թ.

	1. Նախագծում առկա են խմբագրման և հստակեցման կարիք ունեցող դրույթներ: Այսպես՝ նախագծի 2-րդ կետն անհրաժեշտ է հանել՝ նկատի ունենալով, որ 1-ին կետով արդեն իսկ կատարվում են համապատասխան փոփոխություններ 2-րդ հավելվածում:
2. Նախագծում օրենսդրական տեխնիկայի կանոնները մասամբ պահպանված չեն: Այսպես՝ նախագծի 3-րդ կետում անհրաժեշտ է նշել որոշման ուժի մեջ մտնելու հստակ ժամկետները՝ նկատի ունենալով Իրավական ակտերի մասին Հայաստանի Հանրապետության օրենքի 46-րդ հոդվածի պահանջները
	ընդունվել է





ընդունվել է


	Կետը և դրանով հաստատվող հավելվածը հանվել են:




Նախագծի 4-րդ կետը համապատասխանեցվել է օրենքի պահանջին:




